
 
 
ᐃᓄᓕᒫᓄᑦ ᐱᔨᑦᑎᕋᐅᑏᑦ ᑐᓴᒐᒃᓴᖅ 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓ ᑯᕕᒍᔾᔨᔪᑦ ᓂᓚᖕᒥᑦ ᐊᐅᒃᑎᑦᑎᒍᑎᐅᓲᒥᑦ (propylene glycol) 
ᑲᖏᖅᖠᓂᕐᒥ ᐊᕕᒃᑐᖅᓯᒪᔪᓄᑦ ᐆᓇᖅᑐᖃᐅᑎᖃᖅᑎᑕᐅᔪᓂᒃ ᐱᓕᕆᔾᔪᓯᓂᒃ  
 
ᐱᒋᐊᕐᕕᖓ ᐅᓪᓗᖓ: ᓄᕕᐱᕆ 8, 2019 
ᐃᓱᓕᕝᕕᒃᓴᖓᑕ ᐅᓪᓗᖓ: ᓄᕕᐱᕆ 15, 2019 
ᓄᓇᕗᑦ            60 sec 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓ (QEC) ᑐᓴᖅᑎᑦᑎᔪᒪᔪᑦ ᓄᓇᕗᒻᒥᐅᓂᒃ ᑯᕕᔪᖃᕐᓂᖓᓂᒃ ᓂᓚᖕᒥᑦ 
ᐊᐅᒃᑎᑦᑎᒍᑎᐅᓲᒥᑦ ᑲᖏᖅᖠᓂᕐᒥᑦ ᐱᓕᕆᔾᔪᑎᐅᔪᒥᒃ ᓈᒻᒪᙱᓕᐅᕈᑎᖃᖅᑐᖃᕐᓂᖓᓄᑦ. ᐅᓇ ᖃᓄᐃᓕᐅᕈᑎ ᖃᐅᔨᔭᐅᓚᐅᕐᑐᖅ 
2-ᒥᑦ ᐅᓪᓛᒃᑯᑦ ᓄᕕᐱᕆ 3, 2019-ᒥᑦ, ᐊᒻᒪᓗ ᑖᓐᓇ ᖃᐅᔨᓴᖅᑕᐅᓯᑲᐅᑎᒋᓪᓗᓂ. ᒫᓂ 15,000 ᓖᑕᓂᒃ 20,000 ᓖᑕᓄᑦ 
ᑖᔅᓱᒥᖓ ᐊᐅᒃᑎᑦᑎᒍᑎᐅᓲᒥᑦ ᐃᓚᖃᖅᖢᓂ 15,000 ᓖᑕᓂᒃ 20,000 ᓖᑕᓄᑦ ᐃᒪᕐᒥᒃ ᑯᕕᔪᖃᕋᓱᒋᔭᐅᖕᒪᑦ ᐅᕙᙵᑦ 
ᐊᕕᒃᑐᖅᓯᒪᔪᓄᑦ ᐆᓇᖅᑐᖃᐅᑎᖃᖅᑎᑕᐅᔪᓂᒃ ᐱᓕᕆᔾᔪᓯᓂᒃ (DHS) ᒫᓂ ᓄᓇᐅᑉ ᐊᑖᒎᖓᔪᑦ ᐊᑦᑕᑕᕐᓯᒪᓂᖏᑦᑎᒍᑦ 
ᐋᓐᓂᐊᕕᒃᒧᑦ. ᑕᒪᓐᓇ ᐊᒃᑐᖅᑕᐅᓯᒪᔪᖅ ᐊᕕᒃᑐᖅᓯᒪᔪᓄᑦ ᐆᓇᖅᑐᖃᐅᑎᖃᖅᑎᑕᐅᔪᓂᒃ ᐱᓕᕆᔾᔪᓯᓂᒃ 
ᐅᐸᒃᑕᐅᔪᓐᓃᖅᑎᑕᐅᑲᐅᑎᒋᓚᐅᕐᑐᖅ ᐊᒻᒪ ᐃᓄᖃᕈᓐᓃᖅᑎᑕᐅᓪᓗᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓ ᑖᔅᓱᒥᖓ 
ᐅᖃᐅᓯᖃᓚᐅᕐᑐᑦ ᐊᐅᓚᑦᑎᔨᒻᒪᕆᖕᓄᑦ ᐊᒻᒪᓗ ᖃᐅᔨᓴᖅᑕᐅᑦᑎᐊᖏᓐᓇᖅᖢᓂ ᑖᓐᓇ.  
  
ᐱᑕᖃᖅᑰᔨᙱᑦᑐᖅ ᑕᒪᓐᓇ ᓄᓇᒃᑰᕆᐊᒃᓴᖓᓂᒃ ᓄᓇᐅᓪᓘᓐᓃᑦ ᖄᖓᓄᐊᖅᐸᓪᓕᐊᒋᐊᒃᓴᖓᓂᒃ. ᑕᐃᒪᐃᓕᖅᑎᓪᓗᒍ ᐊᕐᕌᒍ, 
ᐅᓇ ᐊᕕᒃᑐᖅᓯᒪᔪᓄᑦ ᐆᓇᖅᑐᖃᐅᑎᖃᖅᑎᑕᐅᔪᓂᒃ ᐱᓕᕆᔾᔪᓯᓂᒃ ᓱᓪᓗᖓ ᕿᕿᖃᑦᑕᕐᒪᑦ ᓄᓇᐅᑉ ᐊᑖᓂ ᑕᐃᒪᓐᓇᓗ 
ᖃᐅᔨᓴᕆᐊᒃᓴᖅ ᐊᔪᕐᓇᐸᓗᒃᖢᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓ ᐱᐅᓂᖅᐹᖑᓇᓱᒋᓪᓗᒍ ᐅᐱᕐᖔᒥ 
ᐅᑕᕿᑐᐃᓐᓇᕐᓗᑎᒃ ᖃᐅᔨᓴᖅᑕᐅᑦᑎᐊᕈᓐᓇᕐᓯᓇᔭᕐᒪᑦ ᐊᒻᒪ ᖃᓄᖅ ᐊᒃᑐᐃᒍᑎᖃᕐᒪᖔᑦ.  
  
ᐊᐅᒃᑎᑦᑎᒍᑎᐅᓲᒥᑦ ᑲᑭᐊᒃᑑᖕᒪᑦ, ᑎᐱᖃᙱᖢᓂ, ᖃᓂᒃᑯᓪᓗ ᑎᐱᖃᙱᖢᓂ ᐊᒻᒪᓗ ᐃᒫᓂᑦ ᓄᖑᑐᐃᓐᓇᔭᖢᓂ. ᑕᒪᓐᓇ 
ᖁᐊᕐᓵᕐᓇᙱᖢᓂ ᐃᓄᖕᓄᑦ ᐊᒻᒪ ᐆᒪᔪᓂ, ᐱᑕᖃᖃᑦᑕᖅᑐᖅ ᓂᕿᓂᒃ, ᐱᐅᓴᐅᑎᓂᒃ ᐊᒻᒪ ᐃᔭᒐᖅᑳᕐᕕᖕᓄᑦ ᐱᖁᑎᐅᕙᒃᑐᓂᒃ 
ᒥᑭᓈᖅᑕᐅᓯᒪᓪᓗᓂ. ᐊᒻᒪᓗ, ᐊᑐᖅᑕᐅᖃᑦᑕᐃᓐᓇᐅᔭᖅᖢᓂ ᓂᓚᐃᔭᕈᑎᒋᔭᐅᓪᓗᓂ ᐅᓄᕐᓂᕐᓴᓂᒃ ᒥᑦᑕᕐᕕᖕᓂᒃ, ᑕᒪᓐᓇ ᒥᕝᕕᒃ 
ᓯᑯᖃᖁᓇᒍᑦ ᖃᖓᑦᑕᕐᓂᐊᓵᕐᓂᖓᓂᒃ ᖃᖓᑕᓲᖅ. ᐊᐅᒃᑎᑦᑎᒍᑎᐅᓲᒥᑦ ᐊᑐᖅᑕᐅᖃᑦᑕᕐᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑎᖓ ᐊᕕᒃᑐᖅᓯᒪᔪᓄᑦ ᐆᓇᖅᑐᖃᐅᑎᖃᖅᑎᑕᐅᔪᓂᒃ ᐱᓕᕆᔾᔪᓯᓂᒃ ᓲᖃᐃᒻᒪ ᐅᖂᓂᕐᒥᒃ ᓂᕈᑐᔪᒨᕐᓯᔪᓐᓇᕐᓂᖓᓄᑦ.  
  
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓ ᐅᓂᒃᑲᐅᓯᖃᓛᖅᑐᑦ ᖃᐅᔨᓵᓂᒃᓯᒪᓕᕈᑎᒃ.  
  
ᐆᒻᒪᖁᑎᓕᕆᔨᒃᑯᑦ ᒪᒥᐊᑉᐳᑦ ᓈᒻᒪᙱᓕᐅᕈᑎᒋᔭᐅᔪᓄᑦ ᑖᔅᓱᒧᖓ. 

 
### 

ᓯᐊᒻᒪᖅᑎᑦᑎᒧᑦ ᖃᐅᔨᒋᐊᕐᕕᒃᓴᖅ: 
ᑳᑐᐃᓐ ᐅᐄᑎᑯ 
ᐊᐅᓚᑦᑎᔨᐅᑲᐃᓐᓇᖅᑐᖅ, ᑯᐊᐳᕇᓴᒧᑦ ᑐᓴᐅᒪᔾᔪᑎᓕᕆᓂᕐᒧᑦ  
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓ 
(867) 979-7513 
cwhittaker@qec.nu.ca 

